ՀԻՄՆԱՎՈՐՈՒՄ
[bookmark: _Hlk204673338][bookmark: _Hlk228445483]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀՀ ՔԱՂԱՔԱՇԻՆՈՒԹՅԱՆ ԿՈՄԻՏԵԻՆ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը. 
[bookmark: _Hlk183100447][bookmark: _Hlk228960934]«Հայաստանի Հանրապետության 2026 թվականի պետական բյուջեի մասին» օրենքում փոփոխություններ, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ կատարելու և ՀՀ քաղաքաշինության կոմիտեին թույլտվություն տալու մասին» ՀՀ Կառավարության որոշման նախագծի (այսուհետ` Նախագիծ) ընդունումը պայմանավորված է 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման հավելվածի «Առողջապահության նախարարություն» բաժնի միջոցառումների 28-րդ կետի կատարմամբ: 
Սույն Նախագծով նախատեսվում է կատարել 330,000.0 հազ. դրամի վերաբաշխում ՀՀ առողջապահության նախարարության 2026 թվականի պետական բյուջեում, որով նախատեսվում է կատարել միջօբյեկտային վերաբաշխում ՀՀ քաղաքաշինության կոմիտեի կողմից պատվիրակված առողջապահական հաստատությունների կառուցման, վերակառուցման աշխատանքներում:
Նախագծով նախատեսվում է ավելացնել «Մասիսի ԲԿ» ՓԲԸ-ի կառուցման համար 2026 թվականի պետական բյուջեով նախատեսված միջոցներին 204,577.7 հազ. դրամ, հաստատված բյուջեն կազմում է 427,9 մլն դրամ, արդեն իսկ ներկայացված կատարողականը կազմում է 374,9 մլն դրամ:
Նախագծով նախատեսվում է ավելացնել Ծաղկահովիտի ԱԿ ՓԲԸ-ի կառուցման համար 2026 թվականի պետական բյուջեով նախատեսված միջոցներին 125,422.3 հազ. դրամ, հաստատված բյուջեն կազմում է 266,1 մլն դրամ, արդեն իսկ ներկայացված կատարողականը կազմում է 172,1 մլն դրամ:
Նշված գումարները նախատեսվում է հատկացնել շինարարական աշխատանքների բնականոն ընթացքն ապահովելու համար:
Նվազեցումները նախատեսվում է իրականացնել այլ շինարարական աշխատանքների համար 2026 թվականին պետական բյուջեով հատկացված միջոցներից, ըստ ուղղությունների.
· «Գյումրու Ն.Ա.Մելիքյանի անվան N2 պոլիկլինիկա» ՓԲԸ-ի վերակառուցման համար հատկացված միջոցներից` 80,000.0 հազ. դրամ,
· «Եղվարդի (Նաիրի) բժշկական կենտրոն» ՓԲԸ-ի կառուցման համար հատկացված միջոցներից` 190,000.0 հազ. դրամ,
· «Նոր Հաճընի պոլիկլինիկա» ՊՓԲԸ-ի կառուցման համար հատկացված միջոցներից` 60,000.0 հազ. դրամ:
Նշված տողերից նվազեցումներն իրականացվում են հաշվի առնելով առկա պայմանագրերը և փաստացի կատարողականների բացակայությունը: «Գյումրու Ն.Ա.Մելիքյանի անվան N2 պոլիկլինիկա» ՓԲԸ-ի և «Նոր Հաճընի պոլիկլինիկա» ՊՓԲԸ-ի աշխատանքները դեռ չեն սկսվել, առկա են պայմանագրերը, նախատեսվում է նոր սկսել շինարարական աշխատանքները, իսկ Եղվարդի բժշկական կենտրոնի շինարարական աշխատանքների մասով իրականացվել է պայմանագրի լուծման աշխատանքներ, պայմանավորված շինարար կազմակերպության սնանկությամբ և առկա պայմանագրային պայմանների խախտումներով:
«Թույլատրել Հայաստանի Հանրապետության քաղաքաշինության կոմիտեին.
2021 թվականի ապրիլի 23-ին «Արարատշին» սահմանափակ պատասխանատվությամբ ընկերության հետ կնքված ՀՀ Արարատի մարզի «Մասիսի բժշկական կենտրոն» ՓԲԸ-ի կառուցման աշխատանքների կատարման պետական գնման NՀՀՔԿ-ԲՄԱՇՁԲ-20/15 պայմանագրով նախատեսված աշխատանքների կատարման ժամկետը սահմանել 2026 թվականի հունիսի 1-ը՝ չկիրառելով Հայաստանի Հանրապետության կառավարության 2017 թվականի մայիսի 4-ի N526-Ն որոշմամբ հաստատված «Գնումների գործընթացի կազմակերպման» կարգի (այսուհետ՝ Կարգ) 56-րդ կետի 4-րդ ենթակետի պահանջը:
2. Ակնկալվող արդյունքը․ 
ՀՀ Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման «Առողջապահության նախարարություն» բաժնի միջոցառումների ժամանակին և պատշաճ կատարում: 
3. Իրավական ակտի նախագիծը մշակող պատասխանատու մարմինը. Նախագիծը մշակվել է Հայաստանի Հանրապետության առողջապահության նախարարության ֆինանսատնտեսագիտական վարչության աշխատակիցների կողմից։
4. Պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի մասով ավելացում կամ նվազեցում չի նախատեսվում:
5.  ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
[bookmark: _Hlk192689337]Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության կառավարության 2025 թվականի դեկտեմբերի 25-ի «Հայաստանի Հանրապետության 2026 թվականի պետական բյուջեի կատարումն ապահովող միջոցառումների մասին» N 1910-Ն որոշումը:
6.  Կապը ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ, ծրագիր, ոլորտային և /կամ այլ ռազմավարություններ.
Ներկայացված նախագիծը բխում է ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «4.5 Առողջապահություն» մասի դրույթներից, մասնավորապես առողջապահական կազմակերպությունների շենքային պայմանների բարելավում:  
